
Brčko, 21.05.2025. godine                                             

 

Upravni odbor Fonda zdravstvenog osiguranja Brčko distrikta BiH, na osnovu člana 13. stav (1) tačke 

a) i b) Statuta Fonda zdravstvenog osiguranja Brčko distrikta BiH („Službeni glasnik Brčko distrikta 

BiH“, broj: 17/07, 1/08, 3/15, 7/15, 41/16, 42/17, 50/18 i 23/20) i člana 2 Odluke o utvrđivanju prava 

na proceduru asistirane reprodukcije, broj: 015-180/7-96/09 od 12.10.2009. godine, a u skladu sa 

Odlukom o realizaciji projekta finansiranja biomedicinski potpomognute oplodnje, broj: 015-180/7-

UO-105/24 od 02.12.2024. godine, na 10. redovnoj sjednici, održanoj dana 21.05.2025. godine, 

donosi 

 

ODLUKU  O  IZMJENAMA I DOPUNAMA ODLUKE 
O REALIZACIJI PROJEKTA FINANSIRANJA BIOMEDICINSKI POTPOMOGNUTE OPLODNJE  

 

 

Član 1 

U nazivu Odluke o realizaciji projekta finansiranja biomedicinski potpomognute oplodnje, broj: 015-

180/7-UO-105/24 od 02.12.2024. godine (u daljem tekstu: Odluka), iza riječi „BIOMEDICINSKI 

POTPOMOGNUTE OPLODNJE”, dodaje se tekst koji glasi: „ , FAZA I ZAHVATA U VEZI SA 

POSTUPKOM BIOMEDICINSKI POTPOMOGNUTE OPLODNJE“. 

 

Član 2 

Član 1 Odluke mijenja se i glasi:  

„Član 1 

Ovom Odlukom propisuju se uslovi, način i realizacija projekta finansiranja biomedicinski 

potpomognute oplodnje, faza i zahvata u vezi sa postupkom biomedicinski potpomognute oplodnje 

osiguranim licima Fonda.“. 

Član 3 

Član 2 Odluke mijenja se i glasi:  

„Član 2 

Osiguranim licima Fonda (bračni ili vanbračni par), u vezi sa planiranjem porodice, priznaje se pravo 

na finansiranje prva dva (2) postupka biomedicinski potpomognute oplodnje (žene do 45 godina 

života) na teret sredstava obaveznog zdravstvenog osiguranja, te neograničen broj postupaka 

biomedicinski potpomognute oplodnje (žene do 49 godina života) na teret namjenskih sredstava  

Budžeta Brčko distrikta BiH, na način utvrđen ovom odlukom.”. 

 

Član 4 

Član 3 stav (4) Odluke mijenja se i glasi:  

„(4) Pored postupka biomedicinski potpomognute oplodnje Fond za svaki odobreni postupak 

biomedicinski potpomognute oplodnje, finansira i sljedeće usluge:  

a) TESE, 

b) Micro TESE; 

c) zamrzavanje i odmrzavanje spermatozoida do pet godina; 

d) zamrzavanje i čuvanje tkiva testisa do pet godina; 

e) odmrzavanje spermatozoida ili tkiva testisa; 

f) zamrzavanje i čuvanje do deset jajnih ćelija do pet godina;  

g) zamrzavanje i čuvanje embriona do dvije godine; 

h) odmrzavanje embriona i postupak cryo embriotransfera.“ 

 

Član 5 

(1) Član 4 stav (1) Odluke mijenja se i glasi:  

„(1) Prava iz člana 2 i člana 3 stav (4) ove Odluke mogu se ostvariti ako su ispunjeni nemedicinski 

i medicinski kriterijumi.“. 

(2) Član 4 stav (2) tačka a) Odluke mijenja se i glasi:  

„a) da podnosilac zahtjeva (ženskog pola) – za prava iz člana 2 i člana 3 stav (4) tačke f), g) i h), 

odnosno podnosilac zahtjeva (muškog pola) – za prava iz člana 3 stav (4) tačke a), b), c), d) i e) ima 

status osiguranog lica Fonda najmanje dvanaest (12) mjeseci neprekidno prije dana podnošenja 

zahtjeva, ili da ima status osiguranog lica Fonda prilikom podnošenja zahtjeva i prijavljeno mjesto 

prebivališta na području Brčko distrikta BiH najmanje 36 mjeseci neprekidno, prije dana podnošenja 

zahtjeva.”. 

(3) Član 4 stav (3) tačka c) Odluke mijenja se i sada glasi:  

 „c) žene do navršenih 45 godina života za prvi i drugi postupak biomedicinski 

potpomognute oplodnje.“ 

(4) U članu 4 stav (3) dodaje se nova tačka d), koja glasi:  

 „d) žene do navršenih 49 godina života za treći i ostale postupke biomedicinski 

potpomognute oplodnje.“, a prethodne tačke d), e), f), g), h), i), j) i k) sada postaju e), f), g), h), i), j), 

k) i l).  

 

Član 6 

Ostale odredbe Odluke ostaju nepromijenjene.  

 

Član 7 

Ova Odluka stupa na snagu danom donošenja i objaviće se na službenoj stranici Fonda.  

 

 

DOSTAVITI: 

  

 

1. Direktoru 

2. Komisiji 

3. Zamjenicima direktora (2x) 

4. Šefovima Službi (3x) 

5. Internom kontroloru 

6. Stručnom savjetniku direktora 

7. Internet stranica  

  

 

PREDSJEDNIK UPRAVNOG ODBORA 

 

 

Ilija Anić, dipl. ekonomist, s.r. 

8. Odjeljenju za zdravstvo i ostale usluge 

9. Evidenciji 

10. Arhivi 

 

 

 

 

 

 

 

 

 

 

 


